
O padatengan ni fofo

O kacanglahan a palapatan, malengaw ko nipalomaan ni fofo a dateng,
rohroh sa a malangdaw ko padatengan ni fofo, kahirahira sa
ko ’adipangpang a maefer i padatengan, kahemekan, maolah kako tona
padatengan ni fofo. Tahidangan ni fofo kako ato safa a mikosam misadafdaf
to padatengan. Tahira ho i padatengan ko safa i, hemek sanay a milalepel
to ’adipangpang. Anaana ko dateng ako sa ci fofo a milekal.

Ma’araw ho ko kasaofaofang no tamana, todong to o nga’ayay to a
datengen. Hapinang han ako a misahacecacecay ko papah no tamana a
minengneng, iraay itira hakiya ko fao? O sasongila’en a mitayal konini
a demak, hay mafana’ay milalimek ko fao i papah no dateng.
pakahapinangay ho ko mata namo to pikari’ang no fao, sa ci fofo. Ma’araw
ho ako kora fao i, tangsolen to a miala, tahira i kalahecian no piala to fao i,
maedeng cecay to a so’ot a maemin! Ona pidimokos niyam to narorayan ni
fofo a padatengan i, idahiyay to kamo sa ci fofo a mahemek.

Doedo sato 1, mitoro’ ci fofo tora i dadasian a milaladay a tomato,
sowal sa, alaen kora marohemay to a tomato sa. Ma’araw ako ko ta’angayay

marohemay a tomato i, maharateng ako koya miciyanan a tomato ato

fita’ol, tanohemek sa kako a mipitpit. Itiya pacekok sa ko safa a milekal,
sa’aredet sa a kaenen tona tomato sa. O caroh to nira sakakomaenaw korira,
kakekkek sato kako aci fofo a mitatawa.

Roma sato i, miala ci fofo to dohdoh a micefos to dateng, ya nanom
toya sapicefos nanihoso i, lesap sa a macelak hato saasik a nengnengen,
mapatedi’ no cidal 1, hato lidek, sakapah sa a nengnengen, lekal sa kako ato
safa a mahemek. Kako ho ko micefosay han ako ci fofo. Pakafana’en to ni
fofo kako a mimami’mi’ to kasadakan no nanom i hoso, fawah han ko
nanaom i, macefos kora minengnengay a safa i fati’ian, lekal sa cingrta,
tawatawa sato kako. Yanan to i, mitodong ko safa a miala to hoso a micefos
takowanan, saikor to 1, matoya ma’opicay a koko’ kami tatosa. Tawa sa ci
fofo a pasowal, “Awa kini! makapo’i no wina kamo a minokay!” sa.

Miaala to fao, mipitpit to tomato, micefos to dateng i padatengan ni
fofo, tadakahemek to! Ahowiday ci fofoan a malalok a misadateng sapakaen
tamiyanan. Sowal sa ci ina, o sanga’ayay a kakaenen, o sakatanektek no

tireng ko nipalomaan ni fofo a dateng sa.

